
O‘ZBEK TILINI O‘QITISHDA O‘QITUVCHI NUTQI 

MADANIYATINING AHAMIYATI  

+998 (90)245 25 91 

 abduqahhorovaxosiyat@gmail.com  

 Muratova Nafisa Baxtiyarovna 

+998 (93)331 45 85  

muratovanafisa@mail.ru  

Annotatsiya: Ushbu maqolada o‘zbek tilini o‘qitishda o‘qituvchi nutqi 

madaniyati masalasi dolzarbligi, shuningdek, yoshlarga ta’lim-tarbiya berish 

jarayonida o‘qituvchi nutqiga qo‘yiladigan talablar hamda madaniy nutqqa erishish 

yo‘llari haqida fikr-mulohazalar yuritiladi. 

Kalit so‘zlar: adabiy norma, nutq madaniyati, nutq me’yorlari, pedagogik 

mahorat, ta’lim-tarbiya jarayoni. 

Bugungi kunda har bir insonning ma’naviy kamolot sari qadam qo‘yishiga, 

jamiyatning ma’naviy-ma’rifiy rivojida o‘zbek tilining o‘rni beqiyosdir. Demak, 

har bir millatning ma’naviy qiyofasini ochadigan, uni millat sifatida tanitadigan, 

mailto:abduqahhorovaxosiyat@gmail.com
mailto:muratovanafisa@mail.ru

tarixga mangu muhrlaydigan hamda millat taqdirini hal qiladigan uning til 

hisoblanadi. Yoshlarga ta’lim-tarbiya berish jarayonida ularning qalbida Ona 

vatanga bo‘lgan muhabbat, ezgulik tushunchalarini singdirishda o‘zbek tili 

fanining ahamiyatini alohida ta’kidlash lozim. Bu fanni o‘sib kelayotgan yosh 

avlodga yetkazishda o‘qituvchilarning roli va ularning bilim tajribasi juda ham 

muhimdir. Ta’lim–tarbiya berish jarayonida murakkab vazifalarini hal etish 

o‘qituvchilarning kasbiy mahoratini, iste’dodi, tajribasi va madaniyati hozirgi 

zamon pedagogik texnologiyalarini qo‘llashi, o‘quvchilarni o‘zaro faollikka olib 

kelishiga bog‘liqdir. Har bir pedagog shuni doimo hisobga olishi va esda tutishi 

lozimki, dars o‘quv-tarbiya jarayonining asosiy shaklidir. Dars jarayonida har 

tomonlama rivojlangan shaxsni tarbiyalashga e’tibor qaratiladi. Ta’limni 

texnologiyalashtirish ta’lim jarayonini samaradorligini oshirish va ta’lim 

oluvchilarni berilgan sharoitda hamda ajratilgan vaqt ichida loyihalashtirilayotgan 

o‘quv natijalariga erishishlarini kafolatlash maqsadida uni to‘liq boshqarish 

g‘oyasini tashkil etishdir. Yoshlar, o‘sib kelayotgan avlod tarbiyasi har bir jamiyat 

oldidagi eng muhim vazifalardan biridir.  

Mustаqillik sharofati bilan хаlqimiz dunyogа yuz tutdi vа jаhоn bizni tаnidi. 

Biz tаriхimizgа, mаdаniyatimizgа yangichа nаzаr bilаn qаrаy bоshlаdik hаmdа 

yechimini kutаyotgаn muаmmоlаrni ijоbiy hаl qilishgа kirishdik. 

Ta’lim berish jarayonida o‘qituvchi nutqi madaniyatining nechog‘li 

ahamiyatli ekanligi bugun yaqqol sezilmoqda. O‘qituvchi nutqi mаdаniyatining 

o‘zbek tili fanini o‘qitish jarayonida o‘zigа хоs аmаliy sоhа sifаtidа 

tilshunоslikning nаzаriy fаnlаridаn оlingаn bilimlаrgа suyangаn hоldа to‘g‘ri, 

tа’sirli nutq tuzish yo‘llаrini o‘rgаtаdi. O‘zbеk tilining fоnеtik, lеksik, grаmmаtik, 

оrfоepik hаmdа оrfоgrаfik, imlоviy mе’yorlаrining nisbаtаn mukаmmаl 

shаkllаngаnligi o‘zbеk tili mаdаniyatining ulkаn yutug‘idir. 

Аdаbiyotshunоs оlim Izzаt Sultоn “Аdаbiy аsаrning mаzmuni, undаgi 

g‘оyaning оliyjаnоbligi, tаsvir qilingаn оdаmlаr vа hоdisаlаrning go‘zаlligi yoki 

хunukligi - hаmmаsi o‘quvchigа аsаrning tili оrqаli yеtаdi. Shu sаbаbli til 

sоhаsidаgi mаhоrаt yozuvchi qоbiliyatining eng yorqin аlоmаtidir”, – dеgаnidа, 

eng аvvаlо, til qurоlidаn fоydаlаnish mаhоrаti hаqidа fikr yuritgаn. 

Nutq madaniyati shunday madaniyatki, u jamiyat madaniy taraqqiyoti, millat 

ma’naviy kamolotining muhim belgisi, muhim jihatidir. Yunon notig‘i Sitseron 

“Tarixda yo yaxshi harbiy sarkarda, yo yaxshi notiq bo‘lishi kerak” – degan. 

Shunisi aniqki, yaxshi notiq, shunchaki, nutq so‘zlovchi inson emas, aksincha, 

nutq madaniyatini – notiqlik san’atini mukammal egallagan insondir. 

De’mak, o‘zbek tili fanini o‘qitishda o‘qituvchidan juda katta mahorat va 

tajriba talab etiladi. Har bir nutq madaniyatiga erishmoqchi bo‘lgan o‘qituvchi 

madaniy nutq ko‘nikmalarini hosil qilishi lozim. Chunki, zamonaviy ta’limda 

o‘qituvchi nutqiga qo‘yiladigan talablar ortib bormoqda. Nutq madaniyatiga 

erishmoqchi bo‘lgan har bir shaxs adabiy til madaniyatini egallamog‘i lozim. 

Adabiy til ijtimoiy-siyosiy va ilmiy-madaniy hayotning barcha sohalari uchun 

aloqador bo‘lib, albatta, har bir inson nutq madaniyatini egallashi lozim. 

Nutq madaniyati umuminsoniy madaniyatning tarkibiy qismi ekan, u 

jamiyatning yuksak madaniyat sohibi, ya’ni nutq madaniyati sohibi bo‘lishini 

belgilaydi. Adabiy til madaniyati uchta hodisa (tushuncha)ni o‘z ichiga qamraydi: 

- adabiy tilni ongli ishlash (normalash); 

- adabiy tilning ishlangan, ya’ni madaniylashgan holati; 

- madaniy adabiy til normalaridagi ba’zi holatlarni yanada qayta ishlash 

va takomillashtirish. 

 Nutq tuzish qoidalari quyidagi tartibda bo‘ladi: 

-  tilning sinonimik imkoniyatlarini bilish va sinonimik qatoridan kerakli va-

riantni ajratib nutqda qo‘llash; 

- nutqda ishlatiladigan so‘zning anglatgan ma’nolarini har tomonlama 

bilish, noijodiy taxminiy qo‘llashlardan qochish, chunki betayn so‘z qo‘llash 

nutqni beburd qiladi; 

- omonimlarning xususiyatlarini bilish, chunki ularni bilmaslik aniqlikning 

buzilishiga olib keladi. 

Xulosa o‘rnida shuni aytish lozimki, o‘qituvchi o‘zbek tili fanini o‘qitish 

jarayonida adabiy til me’yorlari hamda nutqning kommunikativ sifatlarini chuqur 

egallasa, ta’lim-tarbiya berish jarayonida ko‘zlagan maqsadiga erishadi. Zero, 

bugungi zamon bilan hamnafas bo‘lgan o‘qituvchida, albatta, madaniy nutq 

ko‘nikmalari shakllanmog‘i lozim. 

O’ZBEK TILIDA BA’ZI OSMON JISMLARINING PERIFRAZALARDA 

IFODALANISHI 

Qurbonova Gavhar Xurramovna,  

TerDUPI o’qituvchisi, 91 578 85 51,  

qurbonovagavhar1985@gmail.com  

Annotatsiya. Mazkur maqola o‘zbek tili badiiy matnlarida ba’zi osmon 

jismlarining perifrazalarda ifodalanishini o’rganishga bag’ishlangan bo’lib, 

perifrazalarning huddi iboralar kabi nutqning tasviriyligini oshiruvchi til birligi 

ekanligi, bu birliklarning esa osmon yoritgichlarini nomlashda qay darajada o’rin 

tutganligini o’rganishga qaratilgan. 

Kalit so’zlar: perifraza, ikkilamchi nominatsiya, sof perifrazalar, 

kontekstual perifrazalar, o’zga tilli perifrazalar. 

O’zbek tilshunosligida perifrazalar ham tilning boshqa uslubiy vositalari 

kabi biroz keyinroq o’rganila boshlangan lisoniy birlikdir. Ba’zi olimlar 

perifrazalarga ikkilamchi nominatsiya [1.3-b.] deb ta’rif berganlar. Perifraza – 


